საანგარიშო პერიოდის (თვე, კვარტალი) დამთავრებიდან 10 კალენდარული დღის განმავლობაში სამინისტროს დაქვემდებარებაში მყოფი საჯარო სამართლის იურიდიული პირები და სამინისტროს ცენტრალური აპარატის ადმინისტრაციული დეპარტამენტი (შემდგომში განმახორციელებლები) თანდართული ფორმებით წარმოადგენენ ბიუჯეტის შესრულების ანგარიშს დასაბუთებული ახსნა-განმარტებებით. ამავე ანგარიშში მოცემული უნდა იყოს თითოეული პროგრამული კოდის მიხედვით ხარჯვის პროგნოზი.
განმახორციელებლების ანგარიშები გადაეგზავნებათ სამინისტროს შესაბამისი პოლიტიკის განმსაზღვრელ ქვედანაყოფებს, რომლებიც 5 კალენდარული დღის ვადაში წარმოადგენენ თავის დასკვნას განმახორციელებლების ანგარიშზე.
იმ შემთხვევაში, როცა სხვაობა დაგეგმილსა და ფაქტიურ მაჩვენებლებს შორის (რომელიმე პროგრამული კოდის მიხედვით) აღემატება 5%-ს ან 100 000 ლარს განმახორციელებლის ანგარიში და შესაბამისი პოლიტიკის განმსაზღვრელი ქვედანაყოფის დასკვნა განსახილველად გადაეცემა სამინისტროს აუდიტის დეპარტამენტს, რომელიც 10 კალენდარული დღის განმავლობაში წარმოადგენს საკუთარ დასკვნასა და რეკომენდაციებს. წარმოდგენილი დოკუმენტების შესაბამისად სამინისტროს ეკონომიკური დეპარტამენტი ამზადებს დასაბუთებულ წინადადებებს გეგმებში საჭირო ცვლილებების შესახებ და წარუდგენს მინისტრის მოადგილეს 3 კალენდარული დღის ვადაში.

